
 నమ్మితి నాలావు నగుఁబాటునేయకు

మన్నింపుమని క్రీడి మరలదిగువం 

గరికి లంఘించు సింహంబుకరణి మెరసి,

నేఁడు భీషుని జంపుదు నిన్నుఁ గాతు

విడువు మర్జునయంచు మద్విశీ ఖదృష్టిఁ 

దెఱులి చను దెంచు దేవుండు దిక్కు నాకు.

(భాగవతము.) 


మ. అల లేలే, కతిశాంతమై విమలమై యంతంతకుం జూడఁగాం, 

తులకిల్లైమెఱుఁగారు నాసరసి నేదో దూదిపాన్పుం దు ము, 

ద్దులమూటై పవళించుచొంటి నటు లెందుకా బోదువానీల రే, 

వెలుఁగా కన్ను లమ్రోల సట్టె దిగిరావే పట్టి ముద్దాడెదన్. (పాటిబండ అప్పారావు.)


3. చూడఁజూడ నీరూపము

సుందరమై యొప్పు దేవ! 

సొక్కి సొక్కి. నీవలపున 

సోలి పరవశత్వగందును! 

వినఁగవినంగ నీనామము 

వీనులవిందౌను నాథ! 

చనఁగచనఁగ నీజాఁడల 

సౌఖ్యముమునుముందె తోఁచుఁ 

దలఁపఁదలఁప నీలీలలం 

దనువు పులకరించు స్వామి! 

వలచివలచి దేవ! నిన్నె 

వంత లెల్ల మఱచిపోతి.

